
2 Peetroo
Wo̱re ̱ nyɔse ̱po ̱ ne ̱ Peetroo a kyo̱rɛɛ
bo̱ kyo ̱ŋwe̱Kristoo awuye ko̱‑ɔ

1 Mo̱, Simɔŋ Peetroo, ne̱ n gye ̱ Yeesuu Kristoo
a ayaafɔre ̱‑ɔ ɔko̱ na mò̱ ayaa‑rɔ aye̱re ̱po ̱‑ɔ ɔko̱‑ɔ e̱
gye ̱ ne̱ mo̱ e̱ kyo ̱rɛɛ wo̱re ̱ mɔ mo ̱ e̱ kyo ̱ŋwe̱ bamo̱
ne̱Wuribware̱ na ane ̱ ɔmo ̱rɔwe ̱po̱ Yeesuu Kristoo
itimaa si, baa bo ̱ kɔɔre ̱ atɔ timaa ko ̱ ase ̱ŋ gyi fe ̱yɛ
ane ̱‑ɔ. 2 Mo̱ e̱ ko̱re ̱ ke̱bware̱ko̱re ̱ fe̱yɛ mo ̱ne̱ a
maa se ̱ mo ̱ne̱ i gyii Wuribware ̱ na ane ̱ nyaŋpe̱
Yeesuu‑o, Wuribware̱ yure mo ̱ne̱, na ɔ sa mo̱ne̱
kaye̱e̱yuri bwe ̱e̱tɔ.

Ane̱ŋ ne̱ Wuribware̱ a tɔwe̱ bo̱ be ̱ya fe ̱yɛ ɔ kya
ane̱‑rɔ, na ane̱ kii fe̱yɛmò̱‑ɔ

3 Ane̱ a tɛɛ gyii Wuribware̱, ne̱ ɔɔ te ̱e̱ ane̱
fe ̱yɛ ane ̱ bo̱ nya mo ̱̀ ke̱dabe ̱‑ɔ ko̱ko̱, na ane̱ kase̱
mo ̱̀ ke̱dame ̱naŋsɛ ko̱waa‑rɔ‑ɔ se ̱‑ɔ, ɔɔ ye̱re ̱ mò̱
ke̱yaale̱ŋ dabe̱‑ɔ‑rɔ bo ̱ sa ane ̱ ke̱tɔ ke ̱maa ne̱ ki
tiri ane̱‑ɔ, na ane ̱ bo̱ kye ̱na kakye̱na ne̱ ka gyi mò̱
akatɔ‑ɔ. 4Mò̱ a bware‑o si‑o, ɔɔ tɔwe̱ bo ̱ be ̱ya fe ̱yɛ ɔ
sa ane ̱ aketɔ ko ̱ ne̱ a kyɔ, ne̱ a bo̱ daŋ‑ɔ. Aketɔ mɔ
se ̱ ne̱ ane ̱ e̱ ye̱re ̱ a ane ̱ bo̱ kii fe ̱yɛWuribware ̱‑ɔ, na
ane ̱mabo ̱kii fe̱yɛ e̱bɔye ̱awaapo̱ne̱ bamo̱ŋyoṟɔwe̱
bɔye ̱ a nye̱ra kaye̱ mɔ‑ɔ.

5Amo̱se̱ se ̱‑ɔ, mo ̱ne̱ e̱ kɔɔre ̱mò̱mo ̱ne̱ i gyi, amaa
mo ̱ne̱ e̱ kpa a mo ̱nꞌ kii fe̱yɛ mo ̱̀‑ɔ, mo ̱nꞌ le̱ŋ e̱ye̱e̱
waa itimaa, na mo ̱nꞌ gyii Wuribware̱ nɛɛnɛɛ. 6Na
mo ̱nꞌ de ̱e̱re ̱ mo ̱ne̱ e̱ye ̱e̱ se̱, na mo ̱nꞌ waa kanyite.
Na mo̱nꞌ suŋ Wuribware̱ kase̱ŋtiŋ‑no. 7Na mo ̱nꞌ

waa mo̱ne ̱ abɛɛko̱ Kristoo awuye fe̱yɛ mo ̱ne̱ aa
bamo̱ pɛɛɛ a le̱e̱ ko̱ko ̱we̱bɛɛ ko̱ŋko‑̱rɔ‑ɔ. Lalalo̱we̱
e̱ gye̱ fe ̱yɛmo ̱nꞌ kpa abɛɛ.

8 Mo̱ne̱ ya waa ane ̱ŋ a atɔ mɔ bwe̱e̱tɔ bwe ̱e̱tɔ,
mo ̱ne̱ kigyii ane ̱ nyaŋpe̱ Yeesuu Kristoo maa waa
kwaa. Ane̱ŋ a atɔ amo ̱ e̱ kyamo ̱ne̱‑rɔ amo ̱nꞌkye ̱na
kakye̱na timaa ne̱ ka de to̱nɔ sa Wuribware ̱‑ɔ.
9Amaa mo̱ne̱ ɔke̱maa e̱ mo ̱ŋ buwi kpa ane ̱ŋ a atɔ
mɔ, a kaapo ̱ ne̱e̱ fe ̱yɛ ɔ mo ̱ŋ ke̱e̱ ke̱tɔ ne̱ ke̱ bo̱
akatɔ‑rɔ ke̱ e̱ ba‑ɔ. Mò̱ akatɔ a bwee, ne̱ ɔɔ taŋ se̱
fe ̱yɛ Wuribware ̱ a kpɛɛ e̱bɔye ̱ ne̱ ɔɔ dɛɛ waa‑ɔ bo̱
twe ̱e̱.

10 Amo ̱se̱ se ̱‑ɔ, mo̱ ko ̱so ̱bɛɛ‑ana, mo ̱nꞌ le̱ŋ e̱ye̱e̱
keŋkeŋ, na mo ̱nꞌ nya ŋu kase ̱ŋtiŋ fe̱yɛ Wuribware̱
mo ̱ŋ te̱e̱ mo ̱ne̱ lee mo ̱ne̱ sa mo ̱̀ e̱ye ̱e̱ kwaa ne̱e̱.
Mo̱ne̱ yawaa ane ̱ŋ a atɔ ne̱mo ̱ a tɔwe ̱‑ɔ pɛɛɛ fe̱raa,
mo ̱ne̱ maa lɛɛ lwii kamɛɛ.

11 Na ŋkee mo̱nꞌ tii ane ̱ nyaŋpe̱ na ɔmo ̱rɔwe ̱po̱
Yeesuu Kristoo a kuwure ne̱ ke̱ mo̱ŋ de kɛɛ‑ɔ se ̱.
Mfe ̱ŋ ne̱ ɔ ba kakatɔgyi a ɔ bo̱ kɔɔre ̱ mo̱ne̱ baa mò̱
ase ̱.

12 Amo ̱se̱ se ̱‑ɔ hare̱e̱ mo ̱ne̱ i nyi fe̱yɛ atɔ mɔ ne̱
mo ̱ e̱ tɔwe̱ amo ̱ ase ̱ŋ‑ɔ e̱ gye̱ kase̱ŋtiŋ gbaa ooo, ne̱
mo ̱ne̱ e̱ kɔɔre ̱ amo ̱mo ̱ne̱ i gyi bwe̱e̱tɔ gbaa ooo,mo̱
e̱ de̱e̱ nyiŋŋimo ̱ne̱ amo̱ se ̱. 13Kase̱ŋtiŋ si, mo ̱ a saŋ
m bo ̱ ŋkpa‑ɔ, a bware fe ̱yɛ ŋ nyiŋŋi mo ̱ne̱ ase ̱ŋ mɔ
se ̱. 14A le ̱e̱ fe ̱yɛŋnyi fe̱yɛmo̱ saŋ a fo̱, na ŋwu lowi
ne̱ ane ̱nyaŋpe̱YeesuuKristooa tɔwe̱gywiimo ̱ fe ̱yɛ
mo ̱ i wu‑o. 15Amo̱se ̱ se ̱ ne̱ n sa se ̱ nɛɛnɛɛ fe ̱yɛ, mo̱
yawu, kpabuŋŋi samo ̱ne̱, namo ̱nꞌnyiŋŋiase̱ŋmɔ
se ̱ saŋ ke̱maa.

Ane̱ŋ ne̱ Peetroo a ŋu Kristoo a ke̱dabe̱ na wu-
raa‑o ke̱be ̱e ̱‑ɔ se̱‑ɔ

16 Bo ̱ko̱ bo ̱‑rɔ ne̱ bo ̱ yɛ ane ̱ abware ̱se ̱ŋ ko̱tɔwe̱
gye ̱ aye̱ba itee. Amaa n gye̱ aye̱ba itee ne̱ ane̱
a ye ̱re ̱ se̱ tɔwe ̱ gywii mo ̱ne̱ fe̱yɛ Yeesuu Kristoo
de ke̱yaale ̱ŋ, ne̱ ɔ be ̱e̱ o kiŋŋi a ɔ ba. Ane̱ fɔŋfɔŋ
a ŋu mo ̱̀ ke ̱dabe̱ na wuraa‑o ne̱e̱. 17 Yeesuu mò̱
se ̱ Wuribware ̱ fɔŋfɔŋ ya bo ̱nyaa mo ̱̀, ne̱ ɔɔ sa mò̱
ke̱dabe ̱ na wuraa saŋ ne̱ Nyiŋkpeŋ̱‑ɔ‑kyɔ-bamo̱-
pɛɛɛ-ke̱dabe ̱-na-wuraa a tɔwe̱ le̱e̱ so ̱so ̱ bo ̱ kyo ̱ŋwe̱
fe ̱yɛ,
“Mo ̱nꞌ ke̱e̱ mo ̱ gyi timaa ne ̱ mo ̱ e̱ kpa mo ̱̀ ase ̱ŋ

bwe̱e ̱tɔ,
ne ̱mo ̱ akatɔ a gyi mo ̱̀ se̱‑ɔ.”*

18Ane ̱ fɔŋfɔŋ a nu ane ̱ŋ a bo ̱re ̱‑ɔ a le̱e̱ so̱so ̱ ɔ ba
saŋ ne̱ ane̱ aa mo ̱̀ bo̱ Wuribware̱ a ke̱be ̱e̱ timaa‑o
si‑o.

19 Ke̱tɔ ne̱ ane̱ a ŋu, ne̱ ane ̱ a nu‑o si‑o, ane ̱ e̱
kɔɔre ̱ ke̱tɔ ne̱ Wuribware̱ a akyaamɛɛ ne̱ baa dɛɛ
kye ̱na‑ɔ a tɔwe̱‑ɔ gyi bwe ̱e̱tɔ. Abware fe̱yɛmo ̱nꞌnu
ke̱tɔne̱ baa tɔwe ̱‑ɔ nɛɛnɛɛ, a le̱e̱ fe ̱yɛ bo̱ kyɔ ba tɔwe̱
abware̱se ̱ŋ‑ɔ ako̱ pwɛɛ ne̱ Kristoo a dɛɛ bo̱ kye ̱na
ane ̱ ŋkpoṉɔ‑rɔ, ne̱ ɔ waa ke̱tɔ ke̱maa kyɛɛkyɛɛ‑ɔ.
Bo ̱ du ne̱e̱ fe̱yɛ fetiri a laŋŋe̱ kibugyii‑ro bo ̱ fo̱
gye ̱gyaye ̱ kyɔwe̱ ke ̱le̱e̱be̱e̱‑ɔ. 20Amo̱ pɛɛɛ kamɛɛ‑ɔ,
mo ̱ e̱ kpa a ŋ nyiŋŋimo ̱ne̱ se ̱ fe ̱yɛ ɔko ̱mo ̱ŋbo ̱‑rɔne̱
ɔ taare̱ a ɔ kaapo̱ ke̱tɔ ne̱ Wuribware ̱ a akyaamɛɛ
amo ̱ a kyo̱rɛɛ waa abware̱se ̱ŋ wo̱re ̱‑ɔ‑rɔ‑ɔ kaase̱,
naWuribware ̱ a kufwiiŋe timaa‑omo ̱ŋkyamo ̱̀‑rɔ.
21Ke̱tɔ se ̱ne̱ amo ̱‑ɔ duane ̱ŋ‑ɔ e̱ gye̱ fe̱yɛ, saŋke̱maa
ne̱ ane̱ŋ a ase ̱sɛ mɔ a tɔwe̱ ke̱tɔ ne̱ Wuribware̱ a
lee bo̱ kaapo ̱ bamo̱‑ɔ, n gye ̱ bamo̱ fɔŋfɔŋ ke̱pre̱
* 1:17 Matiyo 17.5; Maak 9.7; Lukas 9.35.

se ̱ ne̱ baa sa se̱ŋsa. Amaa Wuribware ̱ a kufwiiŋe
timaa‑o ya kye ̱na bamo̱ se̱, ne̱ Wuribware̱ a bo ̱rɔ
bamo̱ se ̱ sa se̱ŋsa.

2
Mo̱nꞌ sa aye̱bapo ̱ ne̱ bo ̱ yɛ bo̱ gye̱ Wuribware̱

akyaamɛɛ‑ɔ se ̱
(Yudas 3–16)

1 De ̱daa‑ɔ, aye̱bapo ̱ ko̱ bo̱‑rɔ ne̱ bo ̱ yɛ bo̱ gye̱
Wuribware ̱ a akyaamɛɛ‑ɔ bo̱ko̱, ne̱ baa lwee
ase ̱sɛ‑rɔ bo ̱ tii Wuribware ̱ a akyaamɛɛ kase̱ŋtiŋ‑o
si. Ane̱ŋ dɛɛ ne̱ akyaamɛɛ aye̱bapo ̱ i lweemo ̱ne̱‑rɔ.
Ba ywii a bo ̱ lweemo ̱ne̱mbo̱ŋtɔ‑rɔ, na bo ̱ba aye̱ba
atɔ ke̱kaapo̱ ne̱ ke̱ e̱ sa a mo̱ne ̱ ko ̱kɔɔre ̱gyi ba
kaase̱‑ɔ. Ba kine bamo̱ nyaŋpe̱ Yeesuu ne̱ oo, wu
na ɔ kɔɔre ̱ bamo̱ le̱e̱ Ɔbɔnsam ke ̱sare̱e̱‑rɔ‑ɔ. Amo ̱se̱
se ̱‑ɔ Wuribware ̱ e̱ nye̱ra bamo̱ me̱naŋ. 2 Ase ̱sɛ
bwe ̱e̱tɔ e̱ gya bamo̱ e̱kpa ne̱ i de apeerese̱ŋ‑ɔ se ̱, na
a sa a ase ̱sɛ bo̱ko̱ nye̱ra kase̱ŋtiŋ a kpa‑ɔ ke̱nyare̱.
3 Aye̱ba akaapo̱po ̱ amo ̱ a de apoo‑o si‑o, ba tɔwe̱
itee ko̱, na bo̱ pe̱nnamo ̱ne̱ kɔɔre ̱mo ̱ne̱ atanne̱ gyi.
Amaa Wuribware ̱ ne̱ ɔ gye̱ bamo̱ se ̱ŋgyipo‑̱ɔ mo ̱ŋ
di idi, o gywii ne̱e̱, na ɔ bo̱ kpuri bamo̱.

4 Mo̱nꞌ nyiŋŋi si fe ̱yɛ Wuribware ̱ mo̱ŋ ŋu mò̱
fɔŋfɔŋ mbɔɔ ne̱ baa waa e̱bɔye ̱‑ɔ e̱wɛɛ. Ɔɔ da
bamo̱ paŋ na e̱kpe̱e̱, ne̱ ɔɔ twe̱e̱ bamo̱ bo ̱ kyo ̱ŋwe̱
kibugyii‑ro swe̱e̱re ̱ kaase̱, mfe ̱ŋ ne̱ bo ̱ gywii kake
ne̱ o gyi kaye̱‑rɔ ase ̱sɛ pɛɛɛ ase̱ŋ‑ɔ. 5 Wuribware̱
be ̱e̱ ɔ mo ̱ŋ ŋu ase ̱sɛ ne̱ baa dɛɛ kye̱na de̱daa‑ɔ, ne̱
baa kine kibumo ̱̀‑ɔ e̱wɛɛ. Ɔɔ sa ne̱ kufwiiri a twe ̱e̱,
ne̱ nkyu a mwiire bamo̱ se ̱ mɔɔ bamo̱. Amaa ɔɔ
mo ̱rɔwe ̱ Nowaa ne̱ ɔɔ tɔwe̱ abware̱se ̱ŋ fe ̱yɛ ase ̱sɛ

waa itimaa‑o, na ase̱sɛ asunoo ko̱ be̱e̱ bo ̱ tii si saŋ
amo ̱.

6Mo̱nꞌ be ̱e̱ ke̱e̱ Sɔdɔm na Gomora e̱maŋ awuye
ne̱ Wuribware ̱ a kine bamo̱, ne̱ ɔɔ kywɛɛ e̱maŋ‑ɔ
na ase̱sɛ‑ɔ pɛɛɛ muri waa nsɔ‑ɔ.* Ɔɔ ba bamo̱ ne̱e̱
bo ̱ kaapo ̱ ke ̱tɔ ne̱ ke̱ e̱ waa bamo̱ ne̱ ba kine mo ̱̀‑ɔ.
7-8Amaa Lɔt fe̱raa e̱ gye̱ ɔnyare̱ timaa ko̱, ne ̱ ɔ dɛɛ o
te ase ̱sɛ bɔye ̱ amo̱‑rɔ ne̱e̱, ne̱ kake ke̱maa daa bɔye̱
na bo̱ro̱kɔɔne ̱ ne̱ o ŋu ba waa‑ɔ, na o nu ba waa‑ɔ
pɛɛɛ e̱ tɔɔraamo ̱̀ bwe ̱e̱tɔ, a le̱e̱ fe̱yɛ ɔ gye ̱ se̱sɛ timaa
ne̱e̱. Amo̱se ̱ne̱Wuribware ̱ a kpuri ane ̱ŋa e̱maŋ‑ɔ,
ne̱ ɔɔmo ̱rɔwe ̱ Lɔt.

9Amo̱‑ɔ pɛɛɛ e̱ kaapo̱ fe̱yɛ Wuribware̱ nyi ane ̱ŋ
ne̱ o lee ase ̱sɛ timaa a ɔ le̱e̱ awo̱re ̱fɔɔ‑rɔ‑ɔ, na ane ̱ŋ
ne̱ o tii ase ̱sɛ bɔye̱ a ɔ bo ̱ kye̱na ŋu ke̱se ̱bɔgyiiri bo̱
fo ̱ kake nsi ne̱ o gyi kaye̱‑rɔ ase ̱sɛ pɛɛɛ ase ̱ŋ‑ɔ. 10 Ɔ
tɔɔraa bamo̱ ne̱ ba kpa e̱bɔye ̱ ko ̱waa‑ɔ, na ane ̱ŋ
se ̱‑ɔ bamo̱ ŋkpoṉɔ‑rɔ mo ̱ŋ fwiiri‑o, ne̱ bo̱ maa bu
ɔke̱maa.
Ane ̱ŋ a ase̱sɛ‑ɔ de katɔmaabu na kuŋuroleŋ̱, ne̱

kufumo̱ŋ de bamo̱ fe ̱yɛ bo ̱ sa se ̱ŋsa bo ̱ kyeWurib-
ware̱ mbɔɔ gbaa. 11Hare̱e̱ gbaa Wuribware ̱ mbɔɔ
a de ke̱yaale̱ŋ bwe ̱e̱tɔ bo ̱ kyɔ aye̱ba akaapo ̱po̱
mɔ ooo, bo̱ mo ̱ŋ de asaagyi ba po ̱rɔ mbɔɔ bɔye̱‑ɔ
Wuribware ̱ akatɔ‑rɔ. 12 Amaa akaapo ̱po ̱ mɔ e̱ sa
se ̱ŋsa ba kye ke̱tɔ ne̱ bo ̱ maa nu kaase̱‑ɔ. Bamo̱
mfɛɛre ̱ du ne̱e̱ fe ̱yɛ mbo̱ kpe̱ŋsɛ lee‑o, ne ̱ bo̱ maa
fa mfɛɛre ̱ fe ̱yɛ ase ̱sɛ‑ɔ. Bo ̱ du ne̱e̱ fe ̱yɛ mbo̱ ne̱ baa
ko̱we̱ bamo̱ a se̱sɛ nya kra mɔɔ‑ɔ. Bamo̱‑ɔ ba wu
fe ̱yɛ mbo̱‑ɔ. 13 Wuribware̱ e̱ ka bamo̱ e̱bɔye ̱ ne̱
baa waa‑ɔ ko̱kɔ. Bamo̱ akatɔ i gyi ateese kigyi na
nta bwe ̱e̱tɔ kunuu si kake ke̱maa hare̱e̱ lamaŋ‑nɔ
* 2:6 Ke̱le ̱e̱kaase̱ 19.

gbaa. Mo̱ne̱ aa bamo̱ ya gyaŋŋe̱ a mo ̱nꞌ gyi ateese
gbaa ooo, ba pe̱nna mo ̱ne̱, na bo ̱ mɔse̱ mo ̱ne̱. Bo̱
du ne̱e̱ fe̱yɛ iyisi ne̱ i te mo ̱ne̱ iteeburi si‑o. 14 Bo̱
naa bo̱ gya akye̱e̱ se ̱ ne̱e̱. Bamo̱ e̱bɔye ̱mo̱ŋ de kɛɛ.
Ba waa ane ̱ŋ a akye̱e̱ ne̱ bo ̱maa taare ̱ a bo ̱ nyite‑o
nnɔrɔkɔne̱, na bamo̱ aa bamo̱ nya di. Ane ̱ŋ a apoo
awuye amo̱ nyi ase ̱ŋ atanne̱ ke ̱kpa‑rɔ fɛɛ. Amaa
Wuribware ̱adabamo̱ yii. 15Ne̱ŋkeebaayɔwe ̱kpa
kye ̱rarasɛ, ne̱ bo̱ gya Biilam e̱kpa se ̱.* Biilam mɔ
ne̱ ɔ gye ̱ Be ̱yɔɔ mo ̱̀ gyi‑o gye ̱ akyaamɛɛ‑ɔ ɔko ̱ ne̱ ɔɔ
dɛɛ kye̱na, ne̱ ɔɔ dɛɛ kpa ko̱waa bɔye̱ a ɔ nya nya
atanne̱‑ɔ. 16Mo̱ne̱ nyi ane ̱ŋ ne ̱ mo ̱̀ fɔŋfɔŋ kuruma
ne̱ ɔ gye̱ kabo̱ ne̱ ɔ maa sa se ̱ŋsa‑ɔ a sa se ̱ŋsa fe ̱yɛ
se ̱sɛ‑ɔ tɔwe̱ gywii mo ̱̀ nyaŋpe̱ fe̱yɛ ɔɔ waa bɔye ̱‑ɔ.
Ne ̱ ɔɔ sa ne̱ ɔɔ yɔwe̱ ko̱waa fe ̱yɛ mfɛɛre ̱ ke̱‑mo ̱ŋ‑de
wuye‑o.

17Ane̱ŋ a aye̱bapo ̱‑ɔ be ̱e̱ bo̱ du ne̱e̱ fe̱yɛ atiribu
ne̱ a wo̱re ̱‑rɔ‑ɔ, bɛɛɛ awo ̱re̱ ne̱ afwii e̱ da amo̱ a
naa‑ɔ. Wuribware̱ a yɔwe̱ kibugyii de ̱maŋte̱ ko̱ bo̱
be ̱ya, na ɔba bo ̱ ka bamo̱ ko ̱kɔ. 18Ase̱sɛ ko̱ bo ̱‑rɔne̱
baase̱re ̱ le̱e̱ bamo̱bɛɛko̱‑anakakye̱nabɔye̱‑rɔ‑ɔ, ne̱
aye̱bapo ̱amo ̱ e̱ kpaabo̱be ̱e̱ gyiiri bamo̱yaakamɛɛ
be ̱e̱ ya bo ̱ lwee e̱bɔye̱‑rɔ. Bo ̱ de adabe̱dabe ̱se ̱ŋ
na nse ̱ŋŋe̱ ne̱ mfɛɛre ̱ mo̱ŋ bo̱ mmo ̱‑rɔ‑ɔ ba pe̱nna
ane ̱ŋ a ase̱sɛ‑ɔ. Ba tɔwe̱ ba gywii bamo̱ ne̱e̱ fe ̱yɛ
ŋyoṟɔwe ̱ bɔye ̱ ne ̱ bo ̱ saŋ bo ̱ de‑o bo̱ daŋ. 19Aye̱ba
akaapo ̱po̱ mɔ a tɔwe ̱ bo ̱ be̱ya fe ̱yɛ ba sa a ase ̱sɛ
mɔ nya bamo̱ e̱ye ̱e̱, amaa bamo̱ fɔŋfɔŋ gbaa gye̱
bɔye ̱ anya ne̱e̱. A le̱e̱ fe ̱yɛ, ɔko ̱ i de ɔko ̱ se ̱ ke̱yaale̱ŋ,
se ̱sɛ amo ̱ gye ̱ mo ̱̀ ne̱ o de mo ̱̀ se ̱ ke̱yaale ̱ŋ‑ɔ ke̱nya
ne̱e̱. 20 N taa fe ̱yɛ ɔko̱ a bo ̱ gyii ane ̱ nyaŋpe̱ na
* 2:15 Anyare̱ ke̱kare ̱ 22.

ɔmo ̱rɔwe ̱po̱ Yeesuu Kristoo, ne̱ amo ̱se̱‑ɔ oo lee mò̱
e̱ye ̱e̱ le̱e̱ e̱bɔye̱ ne̱ e̱waakaye̱mɔ‑rɔ ase ̱sɛ iyisi‑o‑ro.
Se ̱sɛ amo ̱ ne̱ mo ̱̀ ya sa ne̱ ane ̱ŋ a bɔye̱‑ɔ a be̱e̱ nya
mo ̱̀ se̱ ke̱yaale̱ŋ fe̱yɛ bamo̱ a kra mo ̱̀ kisawu‑ro‑o,
ane ̱ŋ ne̱ o kii‑o be ̱e̱ a kyo ̱ŋ ane ̱ŋ ne̱ ɔ dɛɛ o du‑o.
21Ɔ dɛɛ ɔmo ̱ŋ ba bo ̱ gyii kpa timaa‑o ne̱e̱‑ɔ, weetee
a bɔ fe ̱yɛmo ̱̀ a bo ̱ gyii mbraa timaa ne̱Wuribware̱
a samo ̱̀‑ɔ, ne ̱ ɔɔkɔɔre ̱kra‑rɔ, ne̱ ɔɔbe ̱e̱kinemmo ̱ se̱
ke̱gya. 22Ɔɔ sa ne̱ akpare ̱mɔ a waa kase̱ŋtiŋ fe̱yɛ,

“Gyono a kpuu be ̱e̱ taa gyi,”*

na “Prako ne̱ baa gyee mo ̱̀‑ɔ a kiŋŋi ba bo̱ pe ̱e̱re̱
apo̱rɔ‑rɔ.”

3
Ane̱ nyaŋpe̱ a kikiŋŋi ba‑ɔ i fu ase̱sɛ‑rɔ

1 Mo̱ anyare̱ timaa, mmo ̱‑ɔ e̱ gye̱ mo ̱ wo ̱re̱
nyɔse ̱po ̱ne̱mo ̱ a kyo̱rɛɛ bo ̱ kyo̱ŋwe̱mo̱ne̱‑ɔ. E̱wo ̱re̱
e̱nyɔ‑ɔ‑rɔ pɛɛɛ, mo̱ a le̱ŋ e̱ye̱e̱ fe ̱yɛŋnyiŋŋimo ̱ne̱ se̱
fe ̱yɛ mo ̱nꞌ de̱e̱ nya mfɛɛre ̱ timaa. 2 E̱wo ̱re ̱ amo ̱‑rɔ,
mo ̱ a nyiŋŋi mo ̱ne̱ ase̱ŋ ne ̱ Wuribware ̱ fɔŋfɔŋ a
akyaamɛɛ ne̱ baa dɛɛ kye ̱na‑ɔ a tɔwe̱‑ɔ se ̱, ne̱ mo̱
a be ̱e̱ nyiŋŋi mo̱ne̱ ane ̱ nyaŋpe̱ na ɔmo ̱rɔwe ̱po̱
Yeesuu a mbraa ne̱ mo ̱ne̱ a nu le ̱e̱ mo ̱̀ ayaa‑rɔ
aye̱re ̱po ̱ ne̱ baa ba mo ̱ne̱ ase ̱‑ɔ se̱. 3-4 Mo̱nꞌ ny-
iŋŋi amo ̱‑ɔ se̱ nɛɛnɛɛ fe̱yɛ kaye̱‑ɔ e̱ ba kamo ̱ ŋke
lalalo̱we̱‑ɔ, ase ̱sɛ ko ̱ e̱ ba a bo̱ bo̱ ba, na bo ̱ bo ̱ gya
bamo̱ e̱bɔye ̱ e̱kpa dooo si. Na bo ̱ saare ̱ bo ̱ko ̱ tɔwe̱
fe ̱yɛ, “Yeesuua tɔwe̱bo ̱be̱ya fe ̱yɛ ɔba, ne̱ ɔɔbaaaa?
Ŋkee̱̱ mo ̱̀? Mo ̱nꞌ ke̱e̱, le̱e̱ hare̱e̱ ane̱ nana‑anambe̱e̱

* 2:22 Aŋasɛ na akpare̱ 26.11.

se ̱, sɛye ̱mo ̱ŋ tɛɛwaa ne̱ ke̱tɔ ke̱maa du ane̱ŋ ne̱ ke̱
dɛɛ ku du‑o dɛɛ ne ̱e̱ le̱e̱ saŋ ne̱ Wuribware ̱ a twe̱e̱
kaye̱‑ɔ.” 5 Ane ̱ŋ a ase ̱sɛ‑ɔ de ̱ŋ bo̱ nyi kase̱ŋtiŋ‑o,
ne̱ baa kine kamo̱, fe̱yɛ de̱daa‑ɔ Wuribware ̱ a sa
kanɔ ne̱e̱ bo ̱ twe ̱e̱ so ̱so̱ na swe̱e̱re ̱, ne̱ nkyu a buŋ
swe̱e̱re ̱ se ̱. Ne ̱ ŋkee oo ke nkyu na swe̱e̱re ̱‑rɔ, ne̱ ɔɔ
sane̱ swe̱e̱re ̱ a yase̱ bo ̱di bo ̱kyo ̱ŋwe̱mfe̱e̱, ne̱ nkyu
mɔ a di bo ̱ kyo̱ŋwe̱mfe̱e̱. 6Ne ̱ bo ̱ be̱e̱ bo̱ maa kpa a
bo ̱ nyiŋŋi si fe ̱yɛ saŋ‑ɔ nkyu ne̱ Wuribware ̱ a be̱e̱
bo ̱mwiire swe̱e̱re ̱ se ̱ nye̱ramo ̱̀mɔɔ e̱bɔye̱ awaapo̱
pɛɛɛ.

7Mò̱ kanɔ‑rɔ ase ̱ŋ tɔwe ̱sɛ dɛɛ ne̱Wuribware ̱ be̱e̱
o de ɔ de̱e̱re ̱ mbe̱yɔmɔ a so ̱so ̱ na swe̱e̱re ̱‑ɔ se̱ bo̱
fo ̱ kake nsi ne̱ ɔ ba de ̱e̱kpa a ɔ bo ̱ nye̱ra amo̱ pɛɛɛ
kpuri ase ̱sɛ ne̱ oo gyi ase ̱ŋ bu ke̱pɔ‑ɔ bo̱ le̱e̱ bamo̱
Wuribware ̱ kikine si.

8Mo ̱ anyare̱ timaa, mo ̱ne̱ ma kaŋ taŋ amo ̱‑ɔ se̱
fe ̱yɛ ane̱ nyaŋpe̱ Yeesuu ase ̱ fe ̱raa kake ko ̱ŋko̱ du
ne̱e̱ fe̱yɛ nsu kakpe ̱ŋ‑ɔ, ne̱ nsu kakpe ̱ŋ mɔ du fe ̱yɛ
kake ko ̱ŋko‑̱ɔ. Mmo ̱ pɛɛɛ ta ne̱e̱. 9 Amo ̱se̱ se ̱‑ɔ n
gye ̱ sa ne̱ ane ̱ nyaŋpe̱de yurimo ̱̀ kikiŋŋi ba‑rɔ fe ̱yɛ
ane ̱ŋne̱ bo̱ko̱ e̱ tɔwe ̱‑ɔ. Mo̱ne̱ ne ̱onyite. Ɔmaakpa
fe ̱yɛ ɔko̱ kpuri, amaa ɔ kpa ne̱e̱ fe̱yɛ ɔke̱maa numò̱
e̱ye ̱e̱, na o kiŋŋi le̱e̱ mò̱ e̱bɔye ̱‑rɔ.

10Amaa kake ne̱ ane ̱ nyaŋpe̱ i kiŋŋi a ɔ ba‑ɔ i fu
mo ̱ne̱‑rɔ fe ̱yɛ oyu‑o. Saŋ amo ̱‑ɔ, de ̱e̱kpa dabe ̱ ko̱
e̱ kywɛɛ kyɔwe ̱ na kiferi na akye̱e̱‑e̱‑kpa‑agyi, na ɔ
sa a a ŋeṟawe̱, na so ̱so ̱ waa e̱lawo̱ keŋkeŋ giri giri
giri kpuŋ kpuŋ kpuŋ kpuŋ, na ɔ ŋaa. Ane̱ŋ dɛɛ ne̱
de ̱e̱kpa e̱ kywɛɛ swe̱e̱re ̱nake̱tɔke̱maane̱ ke̱ bo ̱mò̱
se ̱‑ɔ. 11Ke̱tɔ ke̱maa a tɛɛ ki kpuri mfaanɛɛ‑ɔ, nte ̱tɔ
ase ̱sɛ ne̱ mo ̱nꞌ kii? Mo̱nꞌ kye ̱na kakye̱na timaa, na
mo ̱nꞌ suŋ Wuribware ̱ kase̱ŋtiŋ‑no. 12Mo̱nꞌ sa a a

waa mo ̱ne̱ kɔne̱ fe̱yɛ Wuribware̱ kake amo ̱ e̱ ba.
Amaamo ̱nꞌ de ̱e̱ waa ane ̱ŋ ne̱ mo ̱ne̱ e̱ taare̱ amo ̱nꞌ
waa, na ka nya ba me ̱naŋ‑ɔ. Kake amo̱‑ɔ, so ̱so̱ e̱
kywɛɛ a o kpuri, na kipeŋpeŋ ŋeṟawe̱ kyɔwe̱ na
kiferi na akye ̱e̱‑e̱‑kpa‑agyi. 13 Ane̱ gywii ke̱tɔ ne̱
Wuribware ̱a tɔwe ̱bo̱ be ̱ya fe̱yɛ ɔwaa‑ɔ ne̱e̱. Ke̱mo̱
e̱ gye ̱ fe̱yɛ ɔ twe ̱e̱ so ̱so̱ po ̱pwɛɛ na swe̱e̱re ̱ po ̱pwɛɛ,
mfe̱ŋ‑ɔ ne̱ ɔke̱maa i kii se ̱sɛ timaa.

14 Amo̱se ̱‑ɔ mo̱ anyare̱ timaa, mo ̱ne̱ e̱ ko̱kɔse̱
mo ̱ne̱ e̱ kpa mò̱ ke̱ba‑ɔ, mo ̱nꞌ le̱ŋ e̱ye ̱e̱ kye ̱na
kakye̱na timaa ane ̱ŋ ne̱ Wuribware ̱ maa taare ̱ a
ɔ nya ko̱tɔko ̱ se ̱ ye̱re ̱ bo̱ po̱rɔmo ̱ne̱‑ɔ. Namo̱ne ̱ma
sa a mo ̱ne̱ aa mò̱ mbo ̱ŋtɔ‑rɔ te̱ŋ‑nɔ. 15Ane ̱ nyaŋpe̱
i nyite ɔke̱maa, na ɔmo̱rɔwe̱ mo ̱̀. Ane ̱ŋ dɛɛ ne̱ ane̱
ko̱so ̱bɛɛ timaa Pɔɔl a ba kanyiase̱ŋ ne̱ Wuribware̱
a samò̱‑ɔ bo ̱kyo ̱rɛɛbo ̱kyo̱ŋwe̱mo ̱ne̱‑ɔ ne̱e̱. 16Mò̱ e̱
tɔwe̱ ane ̱ŋ a atɔ‑ɔ ase ̱ŋ, ane ̱ŋ ne̱ ɔ kyo ̱rɛɛ amo̱ ase ̱ŋ
mo ̱̀ e̱wo ̱re̱‑rɔ‑ɔ ne̱e̱. Mò̱ e̱wo ̱re ̱‑ɔ‑rɔ, ɔɔkyo ̱rɛɛatɔko̱
ne̱ amo ̱ kaase̱ kunu bo ̱ le ̱ŋ‑ɔ. Ase ̱sɛ ko̱ ne̱ bo̱ mo ̱ŋ
nyi sɛye ̱, ne̱ bamo̱ mfɛɛre ̱ e̱ yɔmfe̱e̱ m ba mfe̱e̱‑ɔ a
kyurowi ke ̱tɔ ne̱ ɔɔ tɔwe̱‑ɔ fe̱yɛ ane ̱ŋ dɛɛ ne̱ bamo̱
fɔŋfɔŋ i kyurowi ke̱tɔ ne̱ ke ̱ bo ̱ abware̱se ̱ŋwo ̱re ̱ ne̱
ɔɔ saŋ‑ɔ‑rɔ to̱ŋ ko̱‑ɔ. Amo̱‑ɔ se ̱, bamo̱ fɔŋfɔŋ e̱ sa a
Wuribware ̱ gyiiri bamo̱ ke̱se ̱bɔ.

17Mo̱anyare̱ timaa, ke̱tɔne̱ ki tii te̱bɔ‑ɔ e̱gye̱ fe ̱yɛ
mbe̱yɔmɔ mo ̱ne̱ a tɛɛ mo ̱ne̱ nyi atɔ mɔ se̱‑ɔ, mo ̱nꞌ
sa mo̱ne̱ e̱ye ̱e̱ se ̱. Mo̱ne̱ ma kaŋ gya e̱kpa bɔye̱ ne̱
katɔmaabu awuye e̱ gya se ̱‑ɔ se ̱, a le̱e̱ fe̱yɛ ba sa a
mo ̱nꞌ yɔwe ̱ kase ̱ŋtiŋ a e̱kpa‑ɔ, namo ̱ne̱ma lɛɛ ye ̱re̱
keŋkeŋ mo̱ne̱ ko̱kɔɔre ̱gyi‑ro. 18 Amaa mo̱nꞌ de̱e̱
me ̱raa se ̱ buwi kpa ane ̱ŋ ne̱ mo ̱ne̱ e̱ waa, na mo ̱nꞌ
gyii ane ̱ nyaŋpe̱ na ɔmo̱rɔwe̱po ̱ Yeesuu Kristoo na

mo ̱̀ ŋyure‑o nɛɛnɛɛ‑ɔ. Bo ̱nyaa na ke ̱dabe̱ na wuraa
kii mo ̱̀ lee, le̱e̱ mbe̱yɔmɔ bo ̱ yɔ nsu pɛɛɛ. Amɛye ̱.

